
Som-som 
Vène, vène, vène 

Som-Som 
Vène que siés bon! 

Pèr ma fiholo antiboulenco 
CLARETTO GARAUDY. 
 
 
 
 

O ma fiholo, 
Dins la draiolo 

De la vertu 
Camino, tu! 

 
Siés bèn poulido : 
Saras complido, 

T'amarai bèn 
Se siés tambèn 

 
Sajo, innoucènto, 

Oubéïssènto 
Sèns rebeca 

Qu'acò 's pecat! 
 

De santo Claro 
Vierge preclaro 

De grand renoum! 
Portes lou noum! 

 
Dounc quand te sono 

Meireto bono, 
Sènso fougna 
Fau lèu i'ana! 

E quand toun paire 
Qu'es bon coumpaire 

 
Te fai : — Quéqué, 
Chuto un pauquet!  
Gènto e lisqueto 
Fai-iè bouqueto ; 

 
De se teisa 

Es tant eisa! 
 
 



Pièi ta nieirino 
A la doutrino 

Don grand curat 
Te menara. 

Piéi fau qu'en classo 
Gardes ta plaço 
E que d'un saut 
Montes pus aut! 
Saras bèn sajo 
Faras ta pajo 

 
En t'aplicant, 
En pas licant 

Se, mal-adrecho, 
A gaucho, à drecho, 

Sènso vougué, 
Fas de pourquet! 

 
Risènto, afablo 
Diras de fablo 

O li refrin 
De toun peirin. 

 
Se la cigalo 

Que se regalo 
Au gros dóu caud 

Te fai tant gau 
— Tant n'en barbèles 

Que lis appelles 
 

Mis auceloun! — 
Bèl angeloun, 

Bloundo agneleto, 
Quouro souleto 
Auras plus poù 

De toumba'u sou, 
A la bastido 

— Quenti partido! — 
 

Vai, n'en prendren 
Tant que voudren! 
D'acò n'en manco ? 
Sus chasco branco 

Dis oulivié 
Ço que n'i'avié! 

 
Dins la vau fresco 
Que s'enmouresco 

Lou roussignoù 
Qu'a la de-noù 

Soun nis, degruno 
Au clar de luno 



Soun eant nouviau 
Mé lou tèms siau : 
Escoundu souto 
Faren l'escouto. 
Oh! que plesi 
Que, de l'ausi! 

 
A la vesprado 

Quand dins li prado 
En plen juliet 

Lou brun grihet 
Dis plan-planeto 
Sa cansouneto, 

Gai e seren 
L'escoutaren, 

Qu'acò repauso 
Di laidi causo 

Que se fan vuei 
Sont nostis uei... 

 
Veiras, ma bello, 

Bibi que bèlo. 
Toum flame agnèu 
Blanc coume nèu 

Que, fier, tèn tèsto, 
Dins la batèsto, 

I marrit can 
Tant arrougant! 
Se vos la provo 

Que bèn se trovo, 
 

Eh, bèn! l'auras 
Quand lou veiras! 

 
Quand saras grando, 
Se rèn m'esbrando 

Dins li revou, 
E, se Dieù vou. 
Se la chavano 

Noun me debano. 
Dins lou coumbat 
S'ai pas toumba, 

— Car vuei li Rouge 
Vènon ferouge — 

Se dins vint an, 
— Meten pas tant, 
Car dins li peno 
Tant lèu s'abeno 

 
La vido, ai, las! 

Que sias lèu las — 
 



Fiholo caro, 
Se vive encaro 

Quand n'auras vint. 
Pantai divin! 

Saras ma Muso! 
S'acò t'amuso, 
Zou! à cha cènt 

Faren ensèn, 
Faren, doucile, 
De vers facile, 

De vers courous, 
Saren urous! 

E, malapèino! 
Toun front de rèino, 

 
Toun jouine front, 
Mau-grat li tron, 
Iéu toun felibre, 
Paure, mai libre. 
D'un poulit rai 

L'enlusirai! 
 

Gènto ninoio, 
Saras ma joio 
E, mon trelus! 

Amen, n'i'a plus! 
 

Bello drouleto, 
Ma tintourletto 
Aqui pren fin… 
Dormes enfin! 

 
N'i'a proun, meireto, 
Chut! que Clareto, 

Clareto dor! 
Bèu pantai d'or! 

Bèu pantai d'ange! 
Pantai estrange 

Qu'en dourmènt, fan 
Li bèus enfant! 

 
Un jour de plueio 
Que l'on s'enueio 

 
Ai trouva 'cò 

Dins moun cocot. 
Pèr que ta maire, 
Au cor amaire, 
Te lou cantant 

Quand ploures tant 
Dins ta bressolo, 
Que rèn t'assolo, 



Elo plan plan 
Te tintourlant 

Dessus sa faudo 
Caudo, bèn caudo, 

Som-som beni 
Posque veni! 

